
Sasria dalk hof toe oof reserwes

KAAPSTAD. - Die Suid-Afrikaanse
korttermyn-versekeringsbedryf wat
lede van die SA Versekeringsvereni-
ging vir Spesiale Risiko’s (Sasria) is,
gaan steeds voort met regstappe om
die Regering te keer dat hy beslag 1é
op die fonds se reserwes van nage-
noeg R8,5 miljard.

Die bedryf het verlede maand 'n
regspan aangestel om die kwessie te
bekyk waarvolgens die Regering sy
staatskuld van byna R310 miljard
met Sasria reserwes wil verminder.

Mnr. Mike Strydom, besturende
direkteur van Sasria, was gister in
gesprekke met die regspan oor die
kwessie en was teen druktyd nog nie
beskikbaar vir kommentaar nie.

Sasria, wat 'n doelgerigte verseke-

ringsfonds vir skade en verliese
weens onluste is, is ip die jare se-
wentig begin omdat individuele
korttermyn-versekeringsgroepe se
risiko weens onlusskade baie groot
was. Tans behoort 48 korttermyn-
versekeringsgroepe, amper almal in
die bedryf, aan Sasria.

Mnr. Trevor Manuel, Minister
van Finansies, het in die Begroting
verlede maand gesé die oorskotbates
van Sasria gaan aangewend word
om staatskuld te verminder.

'n Woordvoerder van Manuel,
mnr. Logan Wort, kon gister nog nie
vasstel hoe ver die Regering gevor-
der het met die plan om sowat 80%
van Sasria se reserwes te gebruik
om staatskuld te deig nie.

